
грамотности будущего учителя, что, в свою очередь, является отражением мегатренда 

экологизации современного образования. 

Abstract. This article deals with the problem of cyberbullying, a new type of harassment 

that has emerged with the development of technical means and the penetration of computers and 

mobile phones among schoolchildren and young people. Foreign and domestic works are analyzed, 

the differences and consequences of cyberbullying from traditional bullying are studied, and 

definitions are given. 

Key word: traditional harassment, trolls, bullies, mobbers, bullying, cyberbullying, Internet 

trolling,  electronic aggression; 

 

Кибербуллинг - бұл агрессивті әрекет, қасақаналық, ғаламтор арқылы орын алатын 

дәстүрлі  қудалаудың жанама түрі. Осы негізге сүйене отырып, кибербуллинг жеке 

адамдарға, қоғамға және қоршаған ортаға әсер ететін қылмыстың неғұрлым кең таралып 

жатқан түрі.  

Қазіргі кезде кибербуллинг әлемдегі көптеген білім беру ұйымдарында  әлеуметтік 

қудалау мәселесіне айналған. Жаңа коммуникациялық технологияларды әлеуметтік және 

экономикалық жағдайлармен байланыстырудан басқа, жасөспірімдер мен жастар арасындағы 

қарым-қатынаста қудалаудың түрлі жолдарының пайда болуына әсер етіп жатқандығын 

көрсетуде.  

Мектеп оқушылары арасындағы қорқыту мен қудалауға қатысты халықаралық 

зерттеулер негізінен төрт уақыт кезеңін қамтиды [1].  

1970-1980 жылдар аралығында оны жүйелі түрде зерттеу басталды, норвегиялық 

зерттеуші Ольвеус өзінің «Aggression in School: Bullies and Whipping Boys» кітабында осы 

мәселені талдауы негіз болды [2].  

Кейінірек, 1980 жылдары, алдыңғы зерттеуден кейін «Қорлаудың алдын-алу» сияқты 

бағдарламалар  жасалынды [3].  

1990 жылдан бастап 2004 жылдың ортасына дейін қорқыту, қорлау туралы зерттеулер 

халықаралық деңгейдегі сипатқа ие болды [4], ал 2004 жылдан бастап киберкеңістікті 

шабуылдар орын алатын жаңа орта ретінде арнайы оны сипаттайтын «киберқастандық», 

«кибербуллинг» атты терминдердің атауы пайда болды. 

Көбінесе «тролльдер», «булли» немесе «мобберлер» деп аталатын бұзақылық 

әрекеттерді жасайтын адамдар жасырын әрекет етеді. Сондықтан жәбірленуші агрессивті 

әрекеттердің кімнің тарапынан туындайтынын білмейді. 

Мектептерде оқушылардың зорлық пен қатігездікке баруын зерттеу әлдеқашан ерте 

басталған. Соның бірі К.Дюкстің 1905 жылы жарық көрген еңбегі. Оның жалғасы ретінде 

бұзақылық мәселесіне қатысты алғашқы жүйелі зерттеулермен Скандинавия елдерінің 

ғалымдары Д.Ольвеус, Э.Роланд , П.П. Хейнеман, А. Пикас айналысқан.  Яғни, 

скандинавиялық ғалымдар мектептегі қорқыту мәселелерін бірінші болып ХХ ғасырдың 

басында зерттей бастаған.  

Д.Ольвеус қорқыту дегенімізді: «Жеке адамға немесе белгілі топқа зиян келтіруге 

немесе әлімжеттікке бағытталған кез-келген теріс әрекет» деп анықтама берген.  Д. Лейн мен 

Э. Миллер қорлау дегенімізді  саналы түрде бір немесе бірнеше топ балалар тарапынан 

біреуге (басқа балаларға) физикалық немесе әлеуметтік-психикалық тұрғыдан қатыгездік 

танытуы деп көрсеткен.  

Мектеп жасындағы балалар арасындағы қатыгездік пен қудалаудың көрінісі алуан 

түрлі: зиянсыз болып көрінетін іс-әрекеттер мен әзілдерден бастап қудалау мен қорқытуға 

дейін баруы, оның салдары адам өлімі мен суицидке дейін апаруы мүмкін. Мұндай қорқыту, 

кемсіту, қудалау әрекеттері буллинг деп аталады. 

Скандинавиялық ғалымдардың зерттеулерінен кейін Ұлыбритания ғалымдары 

қудалау мәселесіне қызығушылық таныта бастаған. Оның арасында: Д.А. Лейн, В. Т. Ортон, 

Е. Мунте, Д. П. Татума т.б. зерттеулері ерекше орын алған.  

Кибербуллинг туралы зерттеулер мен теориялық дәлелдер көбінесе дәстүрлі қорлау 

тұжырымдарына негізделгеніне қарамастан, кибербуллинг дәстүрлі қорлаудан айтарлықтай 

ерекшеленеді. Массачусетс агрессияны азайту орталығы (MARC) оқушыларға жүргізген 

зерттеуі нәтижесінде әдеттегі қорлау мен кибербуллингке барудың негізгі 

айырмашылықтары мен байланыстарын сипаттап көрсетеді [5].  

Мысалы: күнделікті мектепте әлсіз оқушыға басқа балалардың тарапынан әлімжеттік, 

агрессияның әртүрлі түрлері жасалуы мүмкін. Оған қарсы келуге қорыққан, өзін қорғай 

алмаған бала, кек алу мақсатында ғаламтордың түрлі  мүмкіндіктерін және анонимділікті 

пайдалана отырып жауап қайтаруы мүмкін. Яғни, бұл жерде жасалған буллингке кері 

кибербуллинг әрекетімен жауап беру арқылы, екеуінің байланысын көрсетіп отыр. 

Е. Энгландер АҚШ Қауіпсіздік жөніндегі ұлттық конференцияда 2007 жылы 

жарияланған «Кибербуллинг туралы түсінік» атты зерттеуінде кибербуллингті 

оппортунистік қылмыс ретінде сипаттайды, өйткені ол физикалық өзара әрекеттесусіз зиян 

келтіреді, және арнайы жоспарлауды қажет етпейді және ұсталу қаупі сирек және жиі 

жазаланбауы мүмкін делінген [6].  

Жалпы алғанда, Ковальскии, Митчелл, Финкелхор т.б. зерттеулері анықтағандай 

кибербуллингтің құрбаны болған адамдардың кем дегенде 40-50%-ы қылмыскердің жеке өзін 

біледі дейді.  

Сондықтан, анонимділік кейбір адамдарды қорқыту үшін электрондық құрылғыларды 

қолдануға мәжбүр етуі мүмкін, бірақ көптеген киберлер анонимділік мүмкіндігін 

пайдаланбайтындығы анықталған. 

Анонимділіктен басқа, кибербуллингті дәстүрлі қорқытудан концептуалды түрде 

ерекшелейтін басқа да мәселелер бар. Олай деп айтуымыздың себебі, арнайы осы тақырыпта 

зерттеп жүрген С. Хиндужа мен Дж. Патчин  кибербуллингтің пайда болуы арнайы мектеп 

оқушыларын электрондық бұқаралық ақпарат құралдарында қадағалаудың болмауы және 

ақпараттық сауаттылықтың жоқтығымен деп байланыстырған.   

Зерттеуші В.Роджерс мектеп оқушыларын кибербуллингтен қорғау бағыттары 

бойынша еңбектер жазып, киберббулингке барудың себептерін атап көрсеткен. Онда, 

кибербуллинг қылмыскерлерге жеке басын жасыруға мүмкіндік береді, ол іс жүзінде 

«анонимді» деп аталады және олар ұсталмаймын деген сеніммен өздерін қауіпсіз сезінеді 

делінген.  

Сонымен қатар, іс-жүзінде емес ғаламтор арқылы зиян тигізген жағдайда да тез 

ұмытатындығын, өзін кәнілі сезінбейтіндіктерін айтқан. Екінші жағынан, олар зардап 

шеккендердің жағдайын көзбен көрмейді.  

Психологиялық тұрғыдан алғанда, бұл құрбандарды адамдарға сене алмайтындай етіп 

қорқынышты күйге түсіріп қоюы немесе өлімге итермелеуін шынайы өмірдегідей көрмейді, 

сондықтан жасаған зиянды іс-әрекеттеріне өкініш сезімдері оянбайды. Зерттеулерден 

байқағанымыздай киберббулингті зерттеуші ғалымдар оны әр жақты зерттеп, дәстүрлі 

қудалау мен буллингтен айырмалығы мен байланысын көрсетіп, түрлі анықтамалар берген. 

Сондықтанда 2004 жылдан бастап осы терминнің пайда болуымен бірге шетел 

еңбектерінде берілген тұжырымдалық анықтамалардың негізгілеріне тоқталып өтсек: 

 

Кесте-1. Шетелдік ғылыми зерттеулерде кибербуллинг ұғымына берілген 

тұжырымдамалық анықтамалар 

 

Финкелхо

р 

(2000) 

«Интернеттегі қудалау: жастарға интернет арқылы 

жіберілген немесе интернет желілерде жәбірленуші туралы 

жарияланған қорлау немесе басқада қауіпті әрекеттер»; 

Ибарр 

және Митчелл 

(2004) 

«Ғаламтор арқылы басқа адамға ашық, қасақана жасалған 

агрессивті әрекет»; 

Уиллард  

(2007) 

«Интернетті немесе басқа сандық байланыс 

құрылғыларын қолдана отырып қорқыту немесе зиянды 

мәтіндерді, суреттерді жіберу болмаса орналастыру» 

Смит «Ұжымның немесе жеке адамның электрондық байланыс 

(2008) нысандарын қолдана отырып әлсіз, өзін дұрыс қорғай алмайтын 

адамға бірнеше рет немесе ұзақ уақыт бойы қасақана жасайтын 

агрессивті әрекеті» 

Джувовен 

және Гросс 

(2008) 

«Біреуді қорлау немесе қорқыту үшін интернетті немесе 

басқа да байланыс құрылғыларын пайдалану» 

Ли (2008) «Электрондық пошта, ұялы телефон, жеке сандық 

көмекші (PDA), жедел хабар алмасу немесе бүкіләлемдік 

ғаламтор сияқты электрондық байланыс құралдарымен қудалау 

және қорқыту» 

Патчин 

және Индуджа 

(2006) 

«Электрондық құрал арқылы қасақана және бірнеше рет 

келтірілген зиянды әрекет» 

Слонье 

және Смит 

(2007) 

«Қазіргі заманғы технологиялық құрылғылардың, атап 

айтқанда ұялы телефондардың немесе интернет арқылы зиян 

тигізетін  агрессивтік мінез-құлық» 

Бесли 

(2009) 

«Жеке адамның немесе топтардың басқаларға зиян 

келтіруге бағытталған қасақана, қайталанатын және біреудің 

қастық әрекеттерін қолдау мақсатында ақпараттық және 

коммуникациялық технологияларды қолдануы» [7]. 

 

Берілген анықтамаларға қарап отырсақ, агрессия кибербуллингтің негізгі сипаттамасы 

ретінде қарастырылады. Атап айтқанда, кибербуллар өздерінің құрбандарына тролльге ұқсас 

қорлайтын немесе агрессивті қудалаушы әрекеттер жасайды. Сондықтанда оны кейбір 

зерттеулер кибершабуыл агрессия емес, электрондық агрессияның бір түрі деп көрсеткен. 

  

Электрондық агрессия - бұл кең мағынадағы термин. Сондықтанда 2012 жылы 

Пызальский  кибербуллингті электронды агрессияның бір түрі ретінде жіктеуге болады деген 

тұжырым жасады. Осыған сәйкес, кибербуллингтің ашық және инструменталды агрессиядан 

айырмашылығы бар екенін және агрессияның жаңа түрі ретінде пайда болғандығын 

жеткізген. Ал, Мехари мен Фаррелл зерттеу нәтижелеріне қарай оны физикалық, вербальды 

және реляциялық агрессияның аналогы ретінде қарастыруға болатындығын атап өткен.  

Басқада ғалымдар кибербуллинг пен агрессия арасындағы байланысты зерттейді. 

Мысалы, Токунага 2017 жылы «Теорияға өту: кибербуллинг, агрессия, әлеуметтік дағдылар 

мен интернетті тиімді етудің интеграцияланған моделін тексеру» атты еңбегінде 

кибербуллинг қылмысы ауызша агрессиямен тығыз байланысты болатындығын анықтаған 

[8].  

Және де тағы бір зерттеу көрсеткендей, агрессия туралы нормативтік идеялар 

кибербуллингпен немесе электронды агрессиямен байланысты деп көрсеткен. Осылайша, 

агрессияның әртүрлі формаларының шартты әсерлері зерттеліп қарастырылған. 

Біздің елімізде соңғы уақытқа дейін мектептегі қудалау немесе кибербуллинг ұғымы 

жеке мәселе ретінде зерттелмеген. Қазақстанда бұл мәселеге мән берушілік әлеуметтік 

желілерде, басылымдарда соңғы жылдары пайда бола бастаған.  

И. Конның айтуынша, мұндай жағдай елдің экономикалық әлсіз немесе әлеуметтік 

тұрақсыз болуынан емес, халықтың зорлық немесе қатігездікке деген шыдамдылығынан деп 

көрсеткен [9]. 

Қазақстанда Халида Әжіғұлова Ұлыбритания, АҚШ және Ресейдің буллинг пен 

кибербуллингтің айырмашылығын және онымен қарсы күрестегі үздік тәжірибесін зерттеп, 

соның негізінде қазақ және орыс тілінде оқу құралдарын дайындаған. 

Р.М.Ковальски, С.Р.Лимбер, П.В. Агатстон кибербуллингтің  алдын алмаса, оның 

әрекетінен туындаған әсер жасөспірімдерге және олардың болашағына орасан зор зиян 

тигізуі мүмкін деген. Әсіресе, физикалық және психикалық тұрғыдан дамып жетілуінде, 

әртүрлі проблемаларға, мысалы, мазасыздық, депрессия, стресс, жалғыздық және суицид 

әрекеттерін бастан кешіру қаупі, сонымен қатар әлеуметтік оқшаулануға, өзін-өзі 

бағаламауға [10] т.б салдарларға алып келеді. 

Сондықтан да кибербулинг проблемасын білім алушылар арасында төмендетуде, 

әлеуметтік ахуалды жақсартуда, арнайы әлеуметтік мамандарды дайындап, ұлттық деңгейде 

кешенді стратегиялар мен алдын алу бағдарламалары, жоғары ақпараттандыру, сондай-ақ 

кибербуллинг құрбандарына қолдау көрсету жобалары мен қызметін дамыту аса  маңызды. 

Аннотация. В данной статье рассматривается теоретический анализ и история 

возникновения «арт-терапии» в психолого-педагогической науке.  Современная арт-терапия 

включает в себя не только живопись, рисунок, но и самые разнообразные занятия 

изобразительного и прикладного характера, направленные на творческое самовыражение, 

выявление актуальных психологических проблем, активизацию психотерапевтического 

